
Prosesau Ôl-radd Ymchwil - Cyflwyno Traethawd Ymchwil ac Arholiadau Llafar
Ffurflen Enwebu Arholwr Allanol
1. Bedwar mis cyn cyflwyno'r traethawd ymchwil, dylai goruchwylwyr gyflwyno Ffurflen Enwebu Arholwr Allanol, (sydd ar gael yn yr Academi Ddoethurol yn Blackboard; rhaid ychwanegu manylion yr arholwr allanol, yr arholwr mewnol a'r Cadeirydd) wedi'i llofnodi gan Gyfarwyddwr Ymchwil Ôl-radd yr Ysgol neu Bennaeth yr Ysgol (os yw cyfarwyddwr Ymchwil Ôl-radd yr Ysgol yn oruchwyliwr enwebu) i ansawddasafonau@bangor.ac.uk gyda chopi i gweinyddiaeth-myfyrwyr@bangor.ac.uk.
2. Os yw'r myfyriwr ymchwil ôl-radd yn aelod staff, rhaid penodi dau arholwr allanol – rhaid cyflwyno ffurflen enwebu ar gyfer pob arholwr.
3. Efallai y bydd rhaid pennu cadeirydd o rota, yn dibynnu ar ba ysgol y mae'r myfyriwr ymchwil ôl-radd wedi cofrestru gyda hi.  
a. Mae gan fyfyrwyr Ysgol Gwyddorau’r Eigion, yr Ysgol Gwyddorau Amgylcheddol a Naturiol a’r Coleg Gwyddoniaeth a Pheirianneg gadeiryddion eisoes wedi eu pennu iddynt ers dechrau eu hastudiaethau.  
b. Mae gan yr Ysgol Seicoleg a Gwyddor Chwaraeon / yr Ysgol Iaith, Diwylliant a’r Celfyddydau rota o gadeiryddion i arholiadau llafar. Bydd Cyfarwyddwr Ymchwil Ôl-radd yr Ysgol Seicoleg a Gwyddor Chwaraeon yn ychwanegu enw'r cadeirydd at y Ffurflen Enwebu Arholwr Allanol.  Dylai'r goruchwyliwr gysylltu â Chyfarwyddwr Ymchwil Ôl-radd yr Ysgol Iaith, Diwylliant a’r Celfyddydau i gael gwybod enw'r person nesaf yn rota Cadeiryddion yr Ysgol, cyn cyflwyno'r ffurflen enwebu arholwr allanol. 
c. Mae Ysgol Fusnes Albert Gubay, yr Ysgol Hanes, y Gyfraith a Gwyddorau Cymdeithas, yr Ysgol Gwyddorau Iechyd a'r Ysgol Feddygol yn pennu eu cadeiryddion eu hunain.
4. Gall gymryd rhwng mis a thri mis i'r arholwr allanol gael ei gymeradwyo.  Bydd y Swyddfa Ansawdd a Safonau yn anfon e-bost at y Swyddfa Gweinyddu Myfyrwyr, y prif oruchwyliwr a chadeirydd y pwyllgor traethodau ymchwil unwaith y bydd yr arholwr allanol wedi ei gymeradwyo.  
5. Ni ellir anfon y traethawd ymchwil at yr arholwyr, na threfnu dyddiad i arholiad llafar, nes bod yr arholwr allanol wedi ei gymeradwyo.
Cyflwyno Traethawd Ymchwil
1. Mae myfyrwyr ymchwil ôl-radd yn uwchlwytho eu traethawd ymchwil ar Turnitin i wirio'r sgôr tebygrwydd.
2. Mae myfyrwyr y Coleg Gwyddoniaeth a Pheirianneg YN UNIG yn cyflwyno eu traethawd ymchwil ar BlackBoard – CoSE Postgraduate Research BlackBoard Centre ac mae’n rhaid lawrlwytho copi o’r fan honno gan y Swyddfa Gweinyddu Myfyrwyr.  Mae pob myfyriwr arall (NAD YDYNT yn y Coleg Gwyddoniaeth a Pheirianneg) yn cyflwyno'r traethawd ymchwil trwy anfon e-bost i gweinyddiaeth-myfyrwyr@bangor.ac.uk. 
3. Rhaid i fyfyrwyr ymchwil ôl-radd sicrhau eu bod wedi cofrestru ar gyfer y flwyddyn academaidd cyn iddynt gwblhau'r gwiriad cymhwyster terfynol (FAC) ar y Ganolfan Geisiadau.
4. Os NAD yw’r arholwr allanol neu'r FAC wedi eu cymeradwyo, ni ellir anfon y traethawd ymchwil at y panel.
5. Edrychwch ar y: Rheoliadau Rhaglenni Ymchwil Ôl-radd
6. Cofiwch gynnwys y datganiad sydd ar gael yma dan ''Cyflwyno traethodau ymchwil yn electronig'' yn eich traethawd ymchwil:  Datganiad i'w gynnwys yn y traethawd ymchwil. Ni ddylid cynnwys unrhyw ddatganiad arall.


Trefnu'r arholiad llafar (viva)
· Rhaid cynnal yr arholiad llafar o fewn tri mis o ddyddiad cyflwyno'r traethawd ymchwil. Dim ond mewn amgylchiadau eithriadol y gellir ystyried gohirio'r arholiad llafar ar gais y myfyriwr ymchwil ôl-radd ac ar ôl ymgynghori â Chadeirydd y pwyllgor traethawd ymchwil.
· Pwy sy'n trefnu'r arholiad llafar?
· Yn yr Ysgol Gwyddorau Amgylcheddol a Naturiol, Ysgol Gwyddorau’r Eigion, yr Ysgol Cyfrifiadureg a Pheirianneg, yr Ysgol Seicoleg a Gwyddor Chwaraeon – y goruchwyliwr sy'n gyfrifol am drefnu dyddiad yr arholiad llafar, mewn ymgynghoriad â’r myfyriwr ymchwil ôl-radd, y Cadeirydd a’r arholwyr.
· Pob ysgol arall – y cadeirydd sy'n gyfrifol am drefnu dyddiad yr arholiad llafar mewn ymgynghoriad â’r myfyriwr ymchwil ôl-radd  a’r arholwyr.  
· Unwaith y bydd dyddiad yr arholiad llafar wedi'i gytuno, anfonwch e-bost at gweinyddiaeth-myfyrwyr@bangor.ac.uk i gadarnhau'r dyddiad/amser ac a ydyw yn y cnawd neu ar Teams. Bydd y Swyddfa Gweinyddu Myfyrwyr yn trefnu'r ystafell ar gyfer yr arholiad llafar/arlwyo/llety i'r arholwr allanol (os oes angen ac os nad yw'r arholwr allanol yn teithio o Aberystwyth, Caer, Lerpwl, Manceinion na Wrecsam).  Bydd y Swyddfa Gweinyddu Myfyrwyr yn cadarnhau'r trefniadau gyda'r panel a'r myfyriwr ac yn anfon gwahoddiadau Teams os cynhelir yr arholiad llafar ar-lein.
Trefniadau’r Arholiad Llafar 
Os cynhelir yr arholiad llafar ar-lein, bydd y Swyddfa Gweinyddu Myfyrwyr yn creu'r cyfarfodydd Teams. Bydd y cyfarfodydd hyn yn digwydd yn y ffordd ganlynol:
Cyfarfod un: trafodaeth cyn yr arholiad llafar rhwng arholwyr a chadeiryddion (30 munud)
Cyfarfod dau: yr arholiad llafar (dwy awr neu yn ôl yr angen)
Cyfarfod tri: trafodaeth ar ôl yr arholiad llafar rhwng arholwyr a chadeiryddion (30 munud)
Cyfarfod pedwar: trafodaeth rhwng y cadeirydd, yr arholwyr a'r ymgeiswyr (30 munud neu yn ôl yr angen)

NID yw goruchwylwyr fel rheol yn cael mynd i'r arholiad llafar (yn y cnawd nac ar-lein). Caniateir eu presenoldeb mewn rhai amgylchiadau, fel y disgrifir yn y dyfyniad o reoliadau'r Brifysgol isod:
 
Ni ddisgwylir i’r goruchwylwyr fod yn bresennol yn yr arholiad llafar (viva voce). Gall y goruchwyliwr/goruchwylwyr fod yn bresennol yn yr arholiad llafar:
 
i. Os bydd yr ymgeisydd yn gofyn i'r goruchwyliwr fod yn bresennol, ac na fydd yn bosib cydsynio â’r cais hwnnw nes i’r arholwyr roi cydsyniad i'r cadeirydd.

ii. Os bydd y cadeirydd, ar ôl ystyried tystiolaeth a gyflwynwyd gan yr ymgeisydd neu'r goruchwyliwr, o'r farn bod angen i'r goruchwyliwr fod yn bresennol.

iii. Os bydd yr arholwr mewnol a’r arholwyr allanol yn gofyn i’r goruchwyliwr fod yn bresennol a bod y cadeirydd a’r ymgeisydd yn cydsynio â’r cais. 

Ni chaiff goruchwyliwr sy’n bresennol mewn arholiad llafar siarad oni bai bod y cadeirydd yn ei wahodd/ei gwahodd i wneud hynny. Er mwyn rhoi cyfle i’r ymgeisydd ddisgrifio amgylchiadau lliniarol, gall y cadeirydd ofyn i’r goruchwyliwr fynd allan o'r ystafell yn ystod rhannau o’r arholiad.

Os bydd gan fyfyriwr ymchwil ôl-radd ddau arholwr allanol, yn yr arholiad llafar, dylai'r Cadeirydd nodi pa un o'r arholwyr allanol fydd yn llofnodi'r cywiriadau a dylai hysbysu gweinyddiaeth-myfyrwyr@bangor.ac.uk ynglŷn â'r trefniant hwn. 

Ar ôl i'r arholiad llafar ddigwydd, dylai'r Cadeirydd sicrhau bod y ffurflen RD2 wedi'i chwblhau a'i llofnodi gan bob un o aelodau'r pwyllgor arholi. Dylai'r llofnodion fod naill ai wedi'u hysgrifennu â llaw neu'n llofnod electronig – ni dderbynnir enwau wedi'u teipio. 

Dylid cyflwyno'r RD2 ac unrhyw restr o gywiriadau a allai fod yn ofynnol gyda'i gilydd i  gweinyddiaeth-myfyrwyr@bangor.ac.uk .

Dylai cadeiryddion argymell i'r arholwyr y dylid cyflwyno un rhestr o gywiriadau y cytunwyd arnynt ar y cyd i gweinyddiaeth-myfyrwyr@bangor.ac.uk .



Cyflwyniadau Cyn Arholiad Llafar y Coleg Gwyddoniaeth a Pheirianneg
Bydd myfyrwyr y Coleg Gwyddoniaeth a Pheirianneg YN UNIG yn rhoi cyflwyniad cyn yr arholiad llafar i staff yr Ysgol, cyfoedion, a gwestai gwadd (e.e., mae croeso i ffrindiau neu deulu'r ymgeisydd PhD). Nid yw'r cyflwyniadau hyn yn rhan ffurfiol o'r arholiad llafar ond disgwylir i'r Cadeirydd a'r ddau arholwr fynd i'r sgwrs. Dyma gyfle i ddathlu cyflawniadau'r myfyriwr ymchwil ôl-radd sy'n cyflwyno. NI chaniateir i'r goruchwylwyr, Cadeirydd nac arholwyr y traethawd ymchwil ofyn cwestiynau yn y cyflwyniad, ond os oes gan yr arholwyr a'r cadeirydd gwestiynau perthnasol am y cyflwyniadau, gallent eu gofyn yn ystod yr arholiad llafar preifat.
1. Braint y prif oruchwyliwr (neu ddirprwy, os dymunant, e.e. cyd-oruchwyliwr neu'r Cadeirydd) yw cyflwyno'r myfyriwr ymchwil ôl-radd. Ni ddylai'r cyflwyniad fod yn rhy ffurfiol ond yn gyfeillgar, yn gadarnhaol ac wedi'i wneud mewn ffordd sy'n tynnu sylw at gyflawniadau a thaith academaidd y myfyriwr ymchwil ôl-radd ym Mangor. Mae'r goruchwyliwr (neu'r dirprwy) hefyd yn cadeirio'r sesiwn holi ar ôl y sgwrs.
2. Fel rheol, cynhelir y cyflwyniad ar ddiwrnod yr arholiad llafar, gyda'r arholiad llafar wedi'i threfnu i ddechrau o leiaf awr ar ôl i'r cyflwyniad ddod i ben.

